
എസ്‌.എസ്‌.എല്‍‌.സി. സര്‍ട്ടിഫിക്കറ്റുകളിലെ പിശകുകള്‍ കുറയ്ക്കാന്‍ നടപടി

ചോദ്യം ഉത്തരം

പ്രൊഫ. ആബിദ് ഹുസൈൻ തങ്ങൾ
ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ) പരീക്ഷാഭവനില്‍ എത്ര തസ്തികകള്‍
അനുവദിച്ചിട്ടുണ്ടെന്നും അതില്‍ നിലവില്‍ എത്ര
ഒഴിവുകള്‍ ഉണ്ടെന്നും തസ്തിക തിരിച്ച് ലഭ്യമാക്കുമോ;

(എ) പരീക്ഷാഭവനില്‍ 138 തസ്തികകള്‍
അനുവദിച്ചിട്ടുണ്ട്. തസ്തിക സംബന്ധിച്ചുള്ള

വിവരങ്ങള്‍ അനുബന്ധം I ആയി ചേര്‍ക്കുന്നു.

(ബി)
പരീക്ഷാഭവനില്‍ ദിവസവേതനാടിസ്ഥാനത്തില്‍

എത്രപേര്‍ ഏതെല്ലാം തസ്തികകളില്‍ ജോലി
ചെയ്യുന്നുണ്ടെന്ന് അറിയിക്കുമോ;

(ബി) പരീക്ഷാഭവനില്‍ ദിവസവേതനാടിസ്ഥാനത്തില്‍

12 ഡാറ്റാ എന്‍ട്രി ഓപ്പറേറ്റര്‍മാര്‍, 1 സെക്യൂരിറ്റി
ഗാര്‍ഡ്, 1 ഹാര്‍ഡ് വെയര്‍ കം നെറ്റ് വര്‍ക്ക്
ടെക്നീഷ്യന്‍ എന്നിവര്‍ ജോലി ചെയ്തു വരുന്നു.

(സി)

2016 മുതല്‍ നാളിതുവരെ എത്ര ജീവനക്കാരെ
പരീക്ഷാഭവനില്‍നിന്നും സസ്പെന്റ് ചെയ്തിട്ടുണ്ടെന്നും
അതിനുള്ള കാരണവും വിശദമാക്കുമോ; ഇപ്രകാരം
സസ്പെന്‍ഷനില്‍ ആയവരെ തിരികെ
പരീക്ഷാഭവനില്‍ നിയമിച്ചിട്ടുണ്ടോ; വിശദാംശം
ലഭ്യമാക്കുമോ;

(സി) 2016 മുതല്‍ നാളിതുവരെ 7 ജീവനക്കാരെ

പരീക്ഷാഭവനില്‍ നിന്നും സസ്പെന്റ് ചെയ്തിട്ടുണ്ട്.
സസ്പെന്റ് ചെയ്യപ്പെട്ട ജീവനക്കാരുടെ പേര്

വിവരങ്ങള്‍, സസ്പെന്റ് ചെയ്യപ്പെടാനുള്ള കാരണം
എന്നിവ അനുബന്ധം II ആയി ചേര്‍ക്കുന്നു.

സസ്പെന്‍ഷനിലായ ശ്രീ.രാധാകൃഷ്ണന്‍.എസ്.കെ
(ലോറി ക്ലീനര്‍)-യെ മാത്രം പൊതുവിദ്യാഭ്യാസ
ഡയറക്ടറുടെ കാര്യാലയത്തിലെ സീനിയര്‍

അഡ്മിനിസ്ട്രേറ്റീവ് അസിസ്റ്റന്റിന്റെ 25.08.2023
തീയതിയിലെ സി3/14648/2023/ഡിജിഇ നമ്പര്‍
ഉത്തരവ് പ്രകാരം രഹസ്യ സ്വഭാവമുള്ള പരീക്ഷാ
സംബന്ധമായ ഔദ്യോഗിക യാത്രകളില്‍ അടുത്ത
6 മാസം/അച്ചടക്ക നടപടികള്‍ പൂര്‍ത്തിയാകും വരെ
നിയോഗിക്കാന്‍ പാടില്ലായെന്ന വ്യവസ്ഥയില്‍

പരീക്ഷാഭവനില്‍ തിരികെ നിയമിച്ചിട്ടുണ്ട്.

(ഡി)

പരീക്ഷാഭവന്റെ ഭാഗത്ത് നിന്നുണ്ടാകുന്ന
ശ്രദ്ധക്കുറവ് കാരണം എസ്‌.എസ്‌.എല്‍‌.സി.
സര്‍ട്ടിഫിക്കറ്റുകളില്‍ ധാരാളമായി പിശകുകള്‍
സംഭവിക്കുന്ന കാര്യം പൊതുവിദ്യാഭ്യാസ വകുപ്പ്
സെക്രട്ടറി തലത്തില്‍ പരിശോധിക്കുമോ;

(ഡി) വിശദമായ പരിശോധനയ്ക്ക് ശേഷമാണ്

സർട്ടിഫിക്കറ്റുകള്‍ വിതരണം ചെയ്യുന്നത് എന്നാല്‍
ഒറ്റപ്പെട്ട രീതിയില്‍ പിഴവുകള്‍ സംഭവിക്കാറുളളത്
ശ്രദ്ധയില്‍പ്പെട്ടിട്ടുണ്ട്. അത്തരം സാഹചര്യങ്ങളില്‍
പിഴവുകള്‍ പരിഹരിച്ചതിനു ശേഷമാണ്

സര്‍ട്ടിഫിക്കറ്റ് വിതരണം ചെയ്യാറുള്ളത്. വിതരണം
ചെയ്ത സര്‍ട്ടിഫിക്കറ്റുകളില്‍ പിഴവുകള്‍ ഉണ്ടെങ്കില്‍
ഫീസ് ഈടാക്കാതെ തന്നെ ആയത് ശരിയാക്കി
പുതിയ സര്‍ട്ടിഫിക്കറ്റ് നല്‍കാറുണ്ട്.

(ഇ)

2020-21 മുതല്‍ നാളിതുവരെ നല്‍കിയിട്ടുള്ള
എസ്‌.എസ്‌.എല്‍‌.സി. സര്‍ട്ടിഫിക്കറ്റുകളില്‍
പ്രിന്റിംഗ് പിഴവ് കാരണവും ഉദ്യോഗസ്ഥരുടെ

ശ്രദ്ധക്കുറവ് കാരണവും നിരവധി പിശകുകള്‍
ഉണ്ടായിട്ടുള്ള കാര്യം ശ്രദ്ധയില്‍പ്പെട്ടിട്ടുണ്ടോ;

(ഇ) വിശദമായ പരിശോധനയ്ക്ക് ശേഷമാണ്

സർട്ടിഫിക്കറ്റുകള്‍ വിതരണം ചെയ്യുന്നത് എന്നാല്‍
ഒറ്റപ്പെട്ട രീതിയില്‍ പിഴവുകള്‍ സംഭവിക്കാറുളളത്
ശ്രദ്ധയില്‍പ്പെട്ടിട്ടുണ്ട്. അത്തരം സാഹചര്യങ്ങളില്‍
പിഴവുകള്‍ പരിഹരിച്ചതിനു ശേഷമാണ്

സര്‍ട്ടിഫിക്കറ്റ് വിതരണം ചെയ്യാറുള്ളത്. വിതരണം
ചെയ്ത സര്‍ട്ടിഫിക്കറ്റുകളില്‍ പിഴവുകള്‍ ഉണ്ടെങ്കില്‍
ഫീസ് ഈടാക്കാതെ തന്നെ ആയത് ശരിയാക്കി
പുതിയ സര്‍ട്ടിഫിക്കറ്റ് നല്‍കാറുണ്ട്.

(എഫ്)

ഇപ്രകാരം പിശകുകള്‍ സംഭവിച്ചത് കാരണം
പ്രസ്തുത കാലയളവില്‍ എത്ര സര്‍ട്ടിഫിക്കറ്റുകള്‍
റീപ്രിന്‍റ് ചെയ്ത് നല്‍കേണ്ടിവന്നിട്ടുണ്ടെന്ന്
വിശദമാക്കുമോ; പിശകുകള്‍ കുറയ്ക്കാന്‍
പരീക്ഷാഭവന്‍ എന്ത് നടപടികള്‍ സ്വീകരിച്ചു എന്ന്
വ്യക്തമാക്കുമോ;

(എഫ്) 2020-21 മുതല്‍ നാളിതുവരെ റീപ്രിന്റ്‌ ചെയ്ത്‌
നല്‍കേണ്ടി വന്ന സര്‍ട്ടിഫിക്കറ്റുകളുടെ കൃത്യമായ
എണ്ണം സൂക്ഷിച്ചിട്ടില്ല. ഈ വര്‍ഷത്തെ

സര്‍ട്ടിഫിക്കറ്റുകളില്‍ പിശകുകള്‍ കുറയ്ക്കുന്നതിനായി
എസ്‌.എസ്‌.എല്‍.സി. പരീക്ഷ കഴിഞ്ഞ ഉടന്‍
തന്നെ സര്‍ട്ടിഫിക്കറ്റിലെ ബയോഡാറ്റാ ഭാഗത്തെ
പിശകുകള്‍ തിരുത്തുന്നതിനായി സ്‌കൂളുകള്‍ക്ക്‌
അവസരം നല്‍കിയിരുന്നു. റിസള്‍ട്ട്‌
പ്രഖ്യാപനത്തിനു ശേഷം പരീക്ഷാഭവന്‍

ജീവനക്കാരുടെ നേതൃത്വത്തില്‍ ഒരിക്കല്‍ കൂടി
ബയോഡാറ്റാ ഭാഗം പരിശോധിച്ച്‌ പിശകുകള്‍
പരമാവധി കുറയ്ക്കുന്നതിനുളള നടപടികള്‍

സ്വീകരിച്ചിട്ടുണ്ട്.

(ജി) പരീക്ഷാഭവന്റെ ഭാഗത്ത് നിന്നുണ്ടാകുന്ന പിഴവുകള്‍
കാരണം സംഭവിക്കുന്ന തെറ്റുകള്‍
തിരുത്തിക്കിട്ടുവാന്‍ അപേക്ഷകന്‍ ഫീസ്
ഒടുക്കണമെന്ന വ്യവസ്ഥ
പുന:പരിശോധിക്കുമോയെന്ന് വ്യക്തമാക്കാമോ?

(ജി)
പരീക്ഷാഭവന്റെ ഭാഗത്ത് നിന്നുണ്ടാകുന്ന പിഴവുകള്‍
കാരണം സംഭവിക്കുന്ന തെറ്റുകള്‍

തിരുത്തിക്കിട്ടുവാന്‍ അപേക്ഷകരില്‍ നിന്നും ഫീസ്
ഈടാക്കാറില്ല.

സെക്ഷൻ ഓഫീസർ

